
 

 

 

 ڕوونکردنەوەی زاراوەکانی تایبەت بە ڤایرۆسی کۆرۆنا

 

 ڤایرۆسی کۆرۆنا

 ڤایرۆسی کۆرۆنا هەروەها پێیشی دەوترێت کۆڤید- 19. کۆڤید- 19 واتە 'نەخۆشی
 ڤایرۆسی کۆرۆنا لە ساڵی 2019 دا'.

 

 دەست شتن

 بۆ بەرگرتن لە بڵاوبوونەوەی ڤایرۆسی کۆرۆنا، داوا لە هەموو کەس دەکرێت ئەوە دڵنیا بکەن
 کە دەستەکانیان لە کاتی ئاسایی زیاتر بشۆن، بەتایبەتی کاتێک کە لە دەرەوە دەگەڕێنەوە بۆ

 ماڵەوە، بۆ ماوەی لانی کەم 20 چرکە بە سابوون و ئاو. هەوڵ بدە دەست نەدەیت لە دەموچاوت،
 داپۆشەرێکی دەموچاو ببەستە و مەسافەیەکی باش لەنێوان خۆت و ئەو کەسانەدا بەجێ بهێڵە کە

  خه ڵکی ناو ماڵەکەی تۆ نین.

 

 کەنارگیری کۆمەڵایەتی

 کەنارگیری کۆمەڵایەتی ئەوەیە کە 'مەسافەیەک بەجێ بهێڵیت' و مەسافەیەکی سەلامەت لەنێوان
 خۆت و ئەو کەسانەدا بەجێ بهێڵیت کە خه ڵکی ناو ماڵەکەی تۆ نین.  مەسافە ئەوەیە کە 2 مەتر
 (یان شەش پێ یان ئەوەندەی درێژی سیسەمێکی دەبڵ) خۆت لە خەڵکی تر دوور بگریت کە

  سەر بە خەڵکی ناو ماڵەکەی تۆ نین، هەم لە ژوورەوە و هەم لە دەرەوە.

 داپۆشەری دەموچاو

 ڤایرۆسی کۆرۆنا دەکرێت لەڕێگەی لوت و دەممانەوە بڵاو ببێتەوە.  داپۆشەری دەموچاو
 هەر شتێکە کە دەموچاو و دەمت دادەپۆشێت و بۆ پاراستنی کەسانی دیکە بەکار دەهێنرێت لە

 بڵاوبوونەوەی تووشبون بە ڤایرۆسەکە. داپۆشەری دەموچاو دەکرێت بۆ یەکجار بەکارهێنان
 بێت یان دووبارە بەکار بهێنرێتەوە. تۆ دەتوانیت ملپێچ، لەچک، دەستەسڕی گەورە،

 جلوبه رگی ئاینی، یان داپۆشەرێکی قوماشی دەستکرد بەکار بهێنیت کە بەجوانی تەنیشتەکانی
 دەموچاو بگرێتەوە.  پێویستە لەسەرت داپۆشەری دەموچاو ببەستیت لەناو هۆکاری گواستنەوەی
 گشتی، دوکان و سوپەرمارکێتەکان، ناوەندی بازاڕکردنی داخراو و بانک، کۆمەڵەی بنیاتنان و

 فەرمانگەکانی پۆستەدا.

 هەندێک کەس لە بەستنی داپۆشەری دەموچاو بەخشراون. ئەوەش ئەو کەسانە دەگرێتەوە کە نەخۆشی،

 پەککەوتەیی  و کەمئەندامییان هەیە، بەتایبەتی ئەگەر بەستنی دەمامک ببێتە هۆی پەرێشانییەکی زۆر
 یان بۆ ئەو کەسە مەترسیدار بێت. ئەوە دەکرێت هەندێک کەسیش بگرێتەوە کە دێمێنشیایانە.

 خەڵک بەشێوەیەکی ئاسایی داوایان لێ ناکرێت ئەوە بسەلمێنن کە ئەوان بەخشراون، بەڵام
 هەندێک کەس لەوانەیە وەهایان بەلاوە باشتر بێت کە شتێک نیشان بدەن کە ئەوان کەمئەندامییەکیان

 هەیە وەک پێناسە یان باجی ناسنامە.
 

  گرووپی تێکەڵاوبوونی هاوپشتی

 گرووپی تێکەڵاوبوونی هاوپشتی ئەوەیە کە ئێوە گرووپێک پێک دەهێنن کە یەکتر ببینن و
 بەرکەوتنی نزیک ئەنجام بدەن لەگەڵ خەڵکی یەک ماڵی تر کە لەگەڵ ئێوە ناژین.  ئەوان دوای ئەوە

 دەبن بە گرووپی تێکەڵاوبوونی هاوپشتی ئێوە.  لەسەر ماڵپەڕی حکومەت سێ جۆر گرووپی
 تێکەڵاوبوونی هاوپشتی هەیە لەگەڵ ڕێنوێنی سەبارەت بە چۆنیەتی بینینی ئەو خەڵکانە

 ئێوە دەتوانن بەردەوام لە دەرەوە یەکتر ببینن بە گرووپی هەتا ڕادەی 6 کەس لە ماڵی جیاوازەوە●
 ئەو ماڵانەی کە کەسانی گەورەی سەڵتیان تێدا دەژی ئەو کەسە گەورانەن کە بەتەنها دەژین یان●

 لەگەڵ مناڵێک دەژین کە پشت بەوان دەبەستێت و تەمەنی لە 18 ساڵ کەمترە. ئەوان دەتوانن
 بەردەوام 'گرووپی تێکەڵاوبوونی هاوپشتی' لەگەڵ یەک ماڵی تر پێک بهێنن.

 هەروەها ئێوە دەتوانن بە گرووپی هەتا ڕادەی 2 ماڵ یەکتر ببینن لە هەر شوێنێک بێت -●
 شوێنی گشتی بێت یان تایبەت، لە ژوورەوە یان لە دەرەوە. ئەوە مەرج نییە هەموو جارێک

 لەگەڵ خەڵکی هەمان ماڵ بێت. هەر کەسە لە گرووپی تێکەڵاوبوونی هاوپشتی تۆدا وەک
 یەک ماڵ حساب دەکرێت.

 

(PPE) هۆکاری پاراستنی کەسی 

 هۆکاری پاراستنی کەسی (PPE) زنجیرەیەک کەلوپەلە کە زۆرجار لەلایەن کارمەندە پیشەوەرەکانەوە
 بەکار دەهێنرێت بۆ کەمکردنەوەی مەترسی بەرکەوتن و گواستنەوەی دڵۆپی زۆر بچووک لەماوەی

 کاری ڕۆژانەیاندا.  ڕێنوێنی  تایبەت هەیە سەبارەت بە PPE بۆ کارمەندانی تەندروستی،
 سەرپەرشتیارەکان و کارمەندەکانی سەرپەرشتی کۆمەڵایەتی.  وەها  بەباش دانانرێت  کە ئەوانەی

 سەرپەرشتی نافەرمی یان بێ بەرامبەر بۆ خێزان و هاوڕێکانیان فەراهەم دەکەن PPE لەبەر
 بکەن لەکاتێکدا کە سەرپەرشتی ئەنجام دەدەن تەنها لەکاتێکدا نەبێت لەلایەن پیشەوەرێکی

 سەرپەرشتی تەندروستی وەک پزیشکی گشتی (جی پی) یان پەرستارێکەوە ڕێنمایی کرابن کە بەکاری
  بهێنن.

 

 خۆجیاکردنەوە لە خەڵک

 خۆجیاکردنەوە لە خەڵک واتە تۆ دەبێت لە ماڵەوە بمێنیتەوە دوور لە خەڵکی تر ئەگەر
 نیشانەکانی ڤایرۆسی کۆرۆنات تێدا دەرکەوت. پێویستە لەسەرت بۆ ماوەی 10 ڕۆژ لە

https://www.gov.uk/government/publications/wuhan-novel-coronavirus-infection-prevention-and-control/covid-19-personal-protective-equipment-ppe
https://www.gov.uk/government/publications/coronavirus-covid-19-providing-unpaid-care/guidance-for-those-who-provide-unpaid-care-to-friends-or-family


 

 ماڵەوە بمێنیتەوە لەو کاتەوە کە بۆ یەکەمجار هەست بەوە دەکەیت کە تەندروستیت باش نییە و
  نیشانەکانی ڤایرۆسی کۆرۆنات تێدا دەرکەوتووە.

 

 پشکنین و شوێنپێ هەڵگرتن

 ئەوە خزمەتگوزارییەکە کە لەلایەن ئێن ئێچ ئێسەوە ئامادە کراوە بۆ پشکنینی خەڵک بۆ
 ڤایرۆسی کۆرۆنا بەخێرایی و شوێنپێ هەڵگرتنی هەر کەسێک کە بەرکەوتنی هەبووبێت

 لەگەڵ کەسێک کە ڤایرۆسی کۆرۆنای هەبێت بۆئەوەی بتوانن پەیڕەوی ڕێنماییەکان بکەن و
 لە ماڵەوە خۆیان لە خەڵک داببڕن. ئەوە هەروەها هەندێک جار پێی دەڵێن 'شوێنپێ

  هەڵگرتنی بەرکەوتن'
 

 دابڕان

 هەندێک کەس لەوانەیە حاڵەتی تەندروستی زۆر سەختیان هەبێت کە ئەوان دەخاتە بەر مەترسییەکی
 زۆر زۆر بۆ نەخۆش کەوتن بە ڤایرۆسی کۆرۆنا. دابڕان هۆکارێکە بۆ پاراستنی ئەو جۆرە
 کەسانە.  دابڕان واتە کەمکردنەوەی بەرکەوتن لەگەڵ خه ڵکی تر.  دوکتۆرەکەت دەبێت نامەی

 بۆ ناردبیت ئەگەر تۆ یەکێک بیت لەو کەسانەی کە پێویستییان بە دابڕانە. بەڵام لە 1 ی مانگی
 هەشتەوە، دابڕان بۆ زۆربەی خەڵک ڕاگیراوە.

 زۆربەی هەرە زۆری خەڵک کە خۆیان دابڕیوە ئێستا دەتوانن پەیڕەوی ڕێنماییە گشتییەکان بکەن
 بۆ هەموو کەس کە ئەمانە دەگرێتەوە:  شتنی دەستەکانت، داپۆشینی دەموچاوت لە دوکان و شوێنی

 دیکەی داخراودا و هێشتنەوەی مەسافەی 2 مەتر (6 پێ یان دەوروبەری قەبارەی سیسەمێکی
  دەبڵ) لەنێوان خۆت و کەسانی دیکەدا.

 دێمێنشیا لە لیستی ئەو حاڵەتە تەندروستیانەدا نەهاتووە کە دەشێت خەڵک بخەنە بەر مەترسی
 زۆری نەخۆشکەوتن بە ڤایرۆسی کۆرۆنا. بەڵام لەگەڵ ئەوەشدا،  بەڵگەکان نیشانیان داوە کە ئەو
 کەسانەی دێمێنشیایانە لەبەر مەترسییەکی زۆری تووشبووندان بە ڤایرۆسەکە. ئەوە لەوانەیە بەهۆی
 ئەوەوە بێت کە هەندێک کەس کە دێمێنشیایانە لەوانەیە لە زانیارییەکان تێنەگەن سەبارەت بە

 پاراستنی سەلامەتی خۆیان و خەڵکی تر. زۆر کەس کە دێمێنشیایانە لە خەڵوەتگەی پیریدا دەژین کە
 ئەوەش جارێکی تر دەیانخاتە بارێکی ناسکەوە.

 

 بۆ زانیاری زیاتر تکایە سەیری ڕێنوێنی حکومەت بکە سەبارەت بە ڤایرۆسی کۆرۆنا
https://www.gov.uk/coronavirus 

